
Description automatically generated]Prensip ak Estrikti Konstitisyonèl yo: SS.7.CG.1.9
Limit nan pouvwa gouvènman an
LEKTI #5
Non: ________________________

Dat: _________________________



SS.7.CG.1.9 Eksplikasyon pou Kritè Referans 5: Elèv yo pral rekonèt enfliyans Konstitisyon Etazini an genyen sou devlopman lòt gouvènman yo.






Papa Patri yo tabli yon presedan pou rès mond lan lè yo ekri Konstitisyon Etazini an. Se yon evènman ki te makan nan istwa gouvènman yo epi ki te ranfòse lide ke yo ta dwe dirije gouvènman yo avèk konsantman pèp y ap gouvène a olye de monak yo oswa elit yo. Volonte pèp la ta dwe pi fò pase yon gouvènman tiranik. 
Konsèp pou gen yon gouvènman repibliken an te enspire koloni Ewopeyen yo, tankou Meksik ak Filipin, ak dinasti Lachin yo pou fè refòm nan gouvènman opresif yo t ap viv anba joug yo. Yo te site zèv yo tankou Rights of Man (Dwa Lòm) Thomas Paine lan, separasyon pouvwa yo, ak lide pou devlope pwòp gouvènman yo ke yo eli libreman.
Etazini te premye nasyon ki kreye yon nivo gouvènman federal avèk yon chèf deta ki eli yo rele "Prezidan," ki se wòl konstitisyon an kreye. Peyi modèn yo tankou Frans, Ostrali, Kanada, Lwès Almay, ak Swis te fè referans a Konstitisyon Etazini an lè yo t ap kreye gouvènman yo.
Yon karakteristik enpòtan ki evidan nan pifò konstitisyon yo se kreyasyon yon Deklarasyon Dwa yo, oswa yon lis libète pèsonèl pèp la genyen ke konstitisyon an pwoteje. Papa Patri yo te konnen ke pa te kapab genyen yon lwa siprèm ak fondamantal san pa gen yon dokiman apa ki site lis dwa endividyèl sa yo. Otorite yon gouvènman pa kapab fonde sou bòn entansyon yo sèlman, James Madison (1788) te deklare nan esè No.51 nan Jounal Federalis yo. 
"Si Lèzòm te zanj, pa t ap bezwen genyen okenn gouvènman. Si se te zanj yo ki t ap gouvène lèzòm, pa t ap bezwen gen ni kontwòl entèn ki kontwòl ekstèn sou gouvènman. Lè n ap tabli yon gouvènman kote lèzòm pral gouvènè lèzòm, gran difikilte a rete nan sa a: nou dwe dabò pèmèt gouvènman an kontwole moun y ap gouvène yo yon bò; epi yon lòt bò, oblije l kontwole tèt li."





  Deklarasyon Dwa yo - dis premye amandman yo ajoute nan Konstitisyon Etazini an
  Jounal Federalis yo - yon seri esè ki te ekri pou eksplike ak defann Konstitisyon Etazini ki te pwopoze a
presedan - yon evènman ki te rive oswa yon mezi ki te pran anvan ke yo konsidere kòm yon egzanp oswa gid pou yo pran an konsiderasyon nan sikonstans parèy yo alavni

